
Mánadagur 19. oktober 2015 ·  Nr. 1206 Sosialurin Hugskot og viðmerkingar – send sms til 225000

Í Suðuroy 
var viljin 
av álvara 
til staðar
FØROYA FYRSTI LANGHYLUR Søgan um Føroya fyrsta langhyl 
er so kveikjandi, at hon eigur at verða søgd um allan heimin

Áki Bertholdsen

- Hetta er bæði ótrúligt, og 
eitt sindur kensluborið!

Tað segði Rókur í Jákups
stovu, formaður í Svimji
sambandi Føroya, tá ið hann 
stóð í nýbygdu Pálshøll í 
Vági leygardagin, og skoðaði 
yvir føroya fyrsta 50 metra 
svimjihyl.

Leygardagin fekst prógv 
fyri, at stórfingna verk
ætlanin, vágbingar hava ar
beitt við í fimm ár, ikki var 
heit luft, hóast nógv ristu 
við høvdinum. Leygardagin 
varð nevniliga Føroya fyrsta 
svimjihøll við 50 metra long
um svimjihyli, tikin í nýtslu 
í Vági.

Og høllin er nevnd Páls
høll eftir okkara fremsta 
svimjara nakrantíð, vágbing
inum, Pál Joensen.

Hetta er tað, sum eisini 
verður kallað olympisk 
stødd og hetta er fyrsti, og 
einasti møguleiki at venja í 
hyli í fullari longd.

Og formaðurin í svimji
sambandinum, heldur, at 
søgan um Føroya fyrsta 
langhyl er so kveikjandi, at 
hon eigur at verða søgd um 
allan heimin.

Hetta er eitt dømi um, 
at tað enn ber til at standa 
saman um eina so stóra 
verkætlan við sjálvbodnum 
arbeiði, stuðuli og nógv øðr
um, smáum løkjum, sum at 
enda blivu til eina stóra á – 
ella Føroya fyrsta langhyl. 

Hann samanber Pálshøll 
við amerikanska hugtakið 
”Barn Raising”, sum varð ser
liga nógv frammi í átjandu 
og nítjandu øld, har eitt heilt 
lokalsamfelag kemur saman 

at byggja eitt fjós ella eitt 
hoyggjhús fyri ein bónda.

- Í Føroyum hava vit bara 
gjørt tað í nógv størri máti, 
sigur Rókur í Jákupsstovu.

Tað var eftir, at Pál Joen
sen, sum eitt skot, vann trý 
gullmerki í EM fyri ung
dómssvimjarar í 2008, at 
nógv prát tók seg upp um at 
gera ein 50 metra svimjihyl í 
Føroyum.

- Tað er ógvuliga 
meiningsfult at gera ein 50 
metra langhyl, bæði fyri 
kappsvimjingina, men eisini 
fyri øll onnur, tí tað eru fáar 
ítróttargreinar, sum kunnu 
fylgja fólki frá vøggu í grøv, 
sum svimjing, bara tú kanst 
røra teg eitt lítið sindur.

Nógv vóru dapurtskygd, 
tá ið suðuroyingar fóru at 
tosa um at gera 50 metra 
langhyl. Nógv hildu, at hann 

fór at verða ov dýrur, og at 
hann átti heldur at verði 
gjørdur í miðstaðarøkinum. 

- Men tað í Suðuroy at 
veruligi viljin var til staðar at 
bróta upp úr nýggjum og at 
gera langhylin, sum nú verð
ur tikin í nýtslu.

Mennast nógv meiri
Formaðurin í Svimjisam
bandinum sigur, at úrslitið 
av, at vit nú hava fingið ein 
langhyl í Føroyum, verður, 
at føroysk svimjing fer at 
mennast nógv, tí nú hava vit 
nógv betri umstøður at venja 
og at kappast her heima.  

- Tað er løgið at siga so, tá 
ið hugsað verður um, hvussu 
nógv føroysk svimjing longu 
er ment, legði hann afturat. 

- Hetta er fyrsti svimjihyl
ur, sum er gjørdur í Føroyum, 
síðani 15,5 metra hylurin varð 

Nýggi langhylurin í Vági er eitt talandi 
dømi um tær savnandi kreftirnar, 

sum eru í einum samfelag


